
2-8 ENERO
BIBLIAPI QORI JINA YACHACHIKUYKUNA �
2 REYES 22, 23
“¿Imaraykun k�umuykukuq kananchis?”
w00-S 15/9 29, 30
Josı́as k�umuykukuq kasqanraykun
Jehová Diosqa khuyapayarqan
Templota allichaq runakunaqa illarimuyman-
tapachan Diospa templonta allichashanku.
Chayta ruwasqankumantaqa maytachá Jo-
siasqa Jehová Diosta agradecekun. Chay tem-
plotan ñaupa taytakuna malograrqanku. Tem-
plota allichaspa imakunatachus ruwashasqan-
kumanta reyman willaq rispan Safanqa juj
qelqata apan, chay qelqaqa Diospa kamachi-
kuyninkunata Moisespa qelqasqanraqmi kas-
qa. Chay qelqatan sacerdote Hilquı́as Diospa
wasinpi tarisqa (2 Crónicas 34:12-18). Chayta
tarispaqa kusikurqankuchá.
Rey Josiasqa uyariytan munan chay qelqaq
nisqanta. Chayta uyarispan reparan chaypi
nisqanqa paykunapaq kasqanta. Chaypiqa as-
tawanqa rimasharqan Jehová Diosllata yupay-
chanankumantan, chaymantapas willarqan-
mi waj dioskunata yupaychaqtinku imayma-
na onqoykunapi tarikunankuta waj llaqtaman
apasqa kanankutapas. Rey Josiasqa reparan-
mi Diospa kamachikuyninkunata mana kasu-
kushasqankuta, jinan p�achanta llik�ikun, jinas-
pa sacerdote Hilquiasta, secretarion Safanta,
juj runakunatawan nin: “Phaway riychis [5],
jinaspa Jehová Diosta tapumuychis kay tari-
musqaykichis qelqapi nisqanmanta. Kay qel-
qapi tukuy nisqanqa noqanchispaqmi qelqas-
qa kashan, chaykunatan ñaupa taytanchisku-
naqa mana junt�arqankuchu, chaymi Jehová
Diosqa sinchi phiñasqa noqanchispaq ka-
shan”, nispa (2 Reyes 22:11-13; 2 Crónicas 34:
19-21).

w00-S 15/9 30 párr. 2
Josı́as k�umuykukuq kasqanraykun Jehová
Diosqa khuyapayarqan
Rey Josiaspa kamachinkunaqa Jerusalén llaq-
tatan rinku profetisa Huldaq wasinta. Ji-
nan payqa Jehová Diospa nisqanta Josias-
man willachin, ninmi: “Kamachikuy qelqata
[5] uyarispan qanqa noqa Jehová Diospa
ñaupaypi juch�uyaykukurqanki, p�achaykita-
pas llik�ikurqanki, waqarqanki ima. Chaymi
mañakusqaykita uyarimuni. Chayraykun qanqa
thajpi wañukapunki, ñaupa taytaykikunawan-
taq p�ampasqa kapunki, kay llaqtaman ñak�a-
riykuna chayachimusqaytapas manan rikunki-
chu”, nispa (2 Reyes 22:14-20; 2 Crónicas 34:
22-28).

Maskhasun ancha allin yachachikuykunata
w01-S 15/4 26 párrs. 3, 4
Wawa kaspa sufrirqankiña chaypas
atiwaqmi allin kaq ruwayta
Josiasqa wawa kasqanmantapachan imayma-
na llakipi tarikurqan, chaywanpas payqa tu-
kuy sonqon Jehová Diosta kasukurqan. Payqa
allintan Diospa llaqtanta kamachirqan. Chay-
mi Bibliapi nin: “Josı́as jinaqa manan pi reypas
karqanchu, ni paypa ñaupanta kaqkunapas
ni qhepanta kaqkunapas. Payllan tukuy son-
qowan, tukuy almawan, tukuy kallpawan Moi-
sespa chaskisqan kamachikuy qelqaq nisqan-
man jina Jehová Diosman kutirikurqan”, nispa
(2 Reyes 23:19-25).
Noqanchispas yaqapaschá wawa kashaspa ni-
shuta sufrirqanchis, ichaqa Josiaspa ejem-
plonmi yanapawasunman. ¿Imatan Josias-
manta yachasunman? ¿Iman payta yana-
parqan papanpa ruwasqanta ama ruwanan-
paq?

Diospaq kausasunchis juñunakuypi astawan yachanapaq

9-15 ENERO
BIBLIAPI QORI JINA YACHACHIKUYKUNA �
2 REYES 24, 25
“Ama qonqaychu tukukuy p�unchaykunapi
kausashasqanchista”
w01-S 15/2 12 párr. 2
Jehová Diospa juzganan p�unchayqa
cercapiñan kashan
2 Rey Josiastaqa profeta Sofoniaspa qelqasqan-
chá yanaparqan Judá ayllumanta waj dioskuna
yupaychayta chinkachinanpaq. Chaytaña ruwar-
qan chaypas Jehová Diosqa manan Judá runa-
kunaq juchallikusqantaqa perdonarqanchu, nitaq-
mi abuelon Manasespa sinchi millaykuna ruwas-
qantapas perdonarqanchu. Manasesqa Jerusalén
llaqtapin mana juchayoq runakunata askhata wa-
ñuchirqan (2 Reyes 24:3, 4; 2 Crónicas 34:3).
Chaymi Jehová Diospa juicionqa paykunaman
chayamurqan.

w07-S 15/3 11 párr. 10
Jeremı́as libromanta allin yachachikuykuna
607 watapi rey Sedequı́as 11 wataña kamachiku-
shaqtinmi Babilonia rey Nabucodonosorqa chun-
ka pusaqniyoq killaña Jerusalén llaqtata muyuy-
kurqan. Rey Nabucodonosor chunka isqonniyoq
wataña kamachikushaqtinmi, pisqa kaq killapi,
qanchis kaq p�unchaypi Babilonia soldadoku-
naq umallin Nebuzaradanqa Jerusalenman cha-
yamurqan (2 Reyes 25:8). Nebuzaradanqa carpa-
kusqanmantachus jina enemigonkuna maypichus
kashasqanta allinta qhawamurqan, jinan kinsa
p�unchay qhepaman chunka kaq p�unchaypi, Je-
rusalén llaqtaman jaykurqan, jinaspa llaqtata ka-
naykurqan (Jeremı́as 52:12, 13).

Maskhasun ancha allin yachachikuykunata
w05-S 1/8 12 párr. 1
2 Reyes libromanta allin yachachikuykuna
24:3, 4. Manasesqa mana juchayoq askha ru-
nakunatan wañuchirqan, chaymi Jehová Dios-
qa mana perdonarqanchu Judá aylluta. ¿Imatan

chaymanta yachasunman? Jamun tiempopipas
Jehová Diosqa millay runakunatan juzganqapu-
ni mana juchayoq runakunata wañuchisqanku-
manta (Salmos 37:9-11; 145:20).

16-22 ENERO
BIBLIAPI QORI JINA YACHACHIKUYKUNA �
1 CRÓNICAS 1-3
“Bibliapi kaq willakuykunaqa cheqaqmi”
w09-S 1/9 14 párr. 1
¿Adanwan Evawan cheqaq runakunapuni-
chu karqanku?
1 Crónicas libropi juj capitulomanta isqon capi-
tulokaman ñaupa runakunaq mirayninmanta wi-
llashan. Lucas kinsa capitulopipas kashallantaq-
mi ñaupa runakunamanta juj lista. Jujninpin 48
familiakunaq mirayninmantan willashan, juj kaq-
pitaq 75 familiakunaq mirayninmanta willashan.
Crónicas libropin willashan Israelpi kaq reykunaq
sacerdotekunaq mirayninmanta. Lucas libropitaq
willashan Jesuspa ñaupa taytankunamanta. Chay
iskaynin librokunapin willashan Adanmanta, chay-
mantapas willashallantaqmi allin reqsisqa runa-
kunamanta, paykunan karqanku: Salomón, Da-
vid, Jacob, Isaac, Abrahán, Noé ima. Paykunawan
kuskataq Adanpa sutinpas kashan chayqa, payqa
cheqaq runapunin karqan.

w08-S 1/6 3 párr. 4
¿Cheqaq runachu Noé karqan?
Noé cheqaqchus karqan manachus chayta yacha-
napaqqa Bibliapi paypa mirayninmanta willasqan-
tan qhawarinanchis (1 Crónicas 1:4; Lucas 3:36).
Noepa mirayninmantaqa Esdraswan Lucaswanmi
qelqarqanku. Paykunaqa allinta t�aqwispan qel-
qarqanku. Chaymantapas Lucasqa Noepa tiem-
ponmanta Jesuspa tiemponkama runakunaman-
tan willarqan.

w09-S 1/9 14 párr. 6
¿Adanwan Evawan cheqaq runakunapuni-
chu karqanku?
Diospi creeqkunaqa ancha allinpaqmi qhawa-

rinchis wañuymanta juchamantawan kachari-
chiwananchispaq Jesuspa ruwasqantaqa (Ma-
teo 20:28; Juan 3:16). Yachasqanchis jina juj
presota kacharinankupaqqa mañasqanku qol-
qetan pagakunan. Chaymi Bibliapiqa willawan-
chis kacharichisqa kananchispaq necesitakus-
qan preciota Jesús pagasqanta (1 Timoteo 2:6).
Bibliapin nin: “Imaynan Adanpa causanpi lliu
runa wañushanku, chhaynatan Cristorayku lliu
runa kausarichisqa kanqaku”, nispa (1 Corintios
15:22). Jesusqa ch�uya vidanta noqanchisray-
ku entregaspan Adanpa juchanmanta pagarqan
(Romanos 5:12). Sichus Adán mana cheqaq ru-
nachu kanman karqan chayqa, Jesuspa wañus-
qanqa yanqapaqmi kanman karqan.

Maskhasun ancha allin yachachikuykunata
it-1-S 1005 párrs. 1, 2
Familiakunaq miraynin
Warmikunaq sutin. Bibliapin willashan ñaupa
runakunaq taytankuna pikunachus kasqanku-
manta, wakin listapiqa wakin warmikunaq su-
tinmi rijurin. Génesis 11:29, 30 textopin Sa-
raq sutin rijurin, ¿imaraykun paypa sutin rijurir-
qan? Paypa mirayninmanta Diospa prometes-
qan Mesı́as jamusqanrayku, manan Abrahanpa
juj kaq esposanmantachu jamunan karqan. Mil-
cá warmiq sutinpas rijurinmi, payqa Rebecaq
abuelanmi karqan, Rebecataq Isaacpa esposan
karqan. Chaywanmi yachanchis Rebecaqa Abra-
hanpa familianraq kasqanta. Yachasqanchis jina
Isaacqa familianmanta kaq runallawanmi casa-
rakunan karqan (Gén. 22:20-23; 24:2-4). Géne-
sis 25:1 textopin willan Saraq wañupusqan qhe-
paman Abrahanqa juj warmiwan casarakusqan-
ta, payqa Queturan karqan. Chay esposanpi-
pas karqanmi wawankuna, chaypin yachanchis
Abrahanqa wawakuna churiyayta atisqantaraq
(Rom. 4:19; Gén. 24:67; 25:20). Chaymi Ma-
dián runakunapas

´
Arabe runakunapas Abrahan-

pa mirayninraq karqanku.
Chaymantapas Bibliapin willallantaq Leamanta
Raquelmanta Jacobpa tiyaqmasin iskay warmi-

kunamantapas, paykunaqa llapallankun Jacob-
paq qhari wawakunata onqokurqanku (Gén. 35:
21-26). Paykunaq wawanwanmi Jehová Diosqa
qhepaman rimanakurqan. Chaymantapas wakin
warmikunaq sutinqa Bibliapiqa rijurirqan pay-
kuna wawankuman herenciata qosqankuraykun
(Núm. 26:33). Tamarpa, Rahabpa, Rutpa sutin-
pas Bibliapin kashallantaq. Paykunaqa Jehová
Diospin allinta iñirqanku, chaymi paykunaqa Je-
suspa ñaupaq taytankunaq familianraq karqan-
ku (Gén. 38; Rut. 1:3-5; 4:13-15; Mat. 1:1-5).
1 Crónicas 2:35, 48, 49; 3:1-3, 5 textokunapi-
pas kashallantaqmi juj warmikunaq sutin.

23-29 ENERO
BIBLIAPI QORI JINA YACHACHIKUYKUNA �
1 CRÓNICAS 4-6
“¿Imatan Diosmanta astawan mañakuni?”
w10-S 1/10 23 párrs. 3-7
Jehová Diosqa uyarinmi mañakusqanchista
Jabezqa Diosmantan mañakullaqpuni, juj kutin-
mi payqa mañakurqan kinsa ruwaypi Jehová
Dios bendecinanpaq. Chay mañakusqanpin ri-
kuchirqan allin iñiyniyoq kasqanta.
˜
Naupaq kaqpin Diosta nirqan: “Allinchá kanman
jallp�ayta jatunyachiwaq chayqa”, nispa. Jabez-
qa manan ambicioso runachu karqan. Chhayna-
qa chayta nispaqa yaqapaschá mañakusharqan
Jehová Dios serviqkuna wasinpi astawan yapa-
kunanpaq.
Iskay kaq mañakusqanpin Diosta nirqan: “Allin-
chá kanman yanapawankiman chayqa”, nispa.
Diosqa atiyninwanmi serviqninkunata allinta ya-
napan (1 Crónicas 29:12). Jabezqa imachus mu-
nasqanta ruwananpaqmi Diospa yanapayninta
mañakurqan, chayqa allinpunin karqan, Dios-
ninchispa “makinqa manan juch�uychu” paypi
iñiqkunata yanapananpaqqa (Isaı́as 59:1).
Kinsa kaq mañakusqanpin Diosta nirqan:
“Allinchá kanman sasachakuykunamanta-
pas salvawankiman chayqa, chhaynapi ama

ñak�arinaypaq”, nispa. Chaywanqa manan sasa-
chakuyninkunata Dios chinkachinanpaqchu ma-
ñakusharqan, aswanpas manan munarqanchu
chaykuna jawa nishuta llakikuyta, mana allinku-
na ruwaytapas.
Jabezqa imachus mañakusqanpin rikuchirqan
allin iñiyniyoq kasqanta, Dios serviyta ancha
allinpaq qhawarisqantawan. ¿Uyarirqanchu Je-
hová Dios mañakusqanta? Arı́. Bibliapin nin:
“Jinan Diosqa mañakusqanman kutichirqan”,
nispa.

Maskhasun ancha allin yachachikuykunata
w05-S 1/10 9 párr. 7
1 Crónicas libromanta allin yachachikuy-
kuna
5:10, 18-22. Rey Saúl kamachikushaqtinmi Ru-
bén ayllu, Gad ayllu, kuskan Manasés ayllu ru-
nakuna Agar runakunawan maqanakurqanku.
Agar runakunaqa aswan askhan paykunaman-
taqa karqanku. Chaymi chay ayllukunaqa Jeho-
vá Diospa yanapayninta mañakurqanku. Jinas-
pan Agar runakunata atiparqanku. Noqanchis-
pas atiyniyoq espiritukunawanmi maqanaku-
shanchis, chaymi Jehová Diospa yanapayninta
mañakunanchis (Efesios 6:10-17).

30 ENERO-5 FEBRERO
BIBLIAPI QORI JINA YACHACHIKUYKUNA �
1 CRÓNICAS 7-9
“Jehová Diosqa yanapasunkin ima llank�ay-
tapas allinta ruwanaykipaq”
w05-S 1/10 9 párr. 8
1 Crónicas libromanta allin yachachikuy-
kuna
9:26, 27. Templopi kaq punkukunata qhawaq Levı́
runakunaqa confianapaq runakunan karqanku.
Paykunan Diospa wasinpa llaventapas jap�iqku,
sapa p�unchaytaq punkukunata kichaqku. Chayta
ruwaspan rikuchirqanku allin llank�aq kasqanku-
ta. Diosqa noqanchistan kamachiwarqanchis ti-

yasqanchis llaqtapi runakunaman paymanta ya-
chachinanchispaq, chhaynapi paykunapas Dios-
ta adoranankupaq. Chaymi noqanchispas punku
qhawaq Levı́ runakuna jina kallpachakunanchis
allinta llank�ananchispaq.

w11 15/9 32 párr. 8
¿Finees hinachu sasachakuykunata
atipanki?
˜
Nawpa tiempopiqa Fineespa makinpin kasharqan
Diospa llaqtanta allinta cuidananpaq. Chaytaqa
hunt�arqanmi mana manchakuspa, allin yuyaywan
ruwaspa, iñiyniyoq kaspa, sasachakuykunatapas
usqhaylla allichaspa, chaymi Diospa allin qhawa-
risqan karqan. Waranqa watakuna qhepamanmi
Esdras nirqan: “

˜
Nawpa tiempopin Eleazarpa chu-

rin Fineesqa paykunaq umallinku kasqa. Señor
Diostaq paykunawan karqan”, nispa (1 Cró. 9:20).
Chhaynata nikullachuntaq kay tiempopi umalliku-
namantapas, hunt�aq sonqowan serviq cristiano-
kunamantapas.

Maskhasun ancha allin yachachikuykunata
w10 15/12 21 párr. 6
Jehová Diosman takisun
6 Qhawarisqanchis hina, Jehová Diosmi profetan-
kunawan willachirqan takikunawan yupaychanan-
kupaq. Takinankupaq t�aqasqa Levı́ runakunaqa
manan huk ruwaykunata ruwaqkuchu, chhaynapi
takikuna ruwayllamanña qokunankupaq chayku-
nata ensayanankupaqpas (1 Cró. 9:33).

6-12 FEBRERO
BIBLIAPI QORI JINA YACHACHIKUYKUNA �
1 CRÓNICAS 10-12
“Jehová Diosta tukuy sonqo kasukunayki-
paq kallpachakuy”
w12 15/11 6 párrs. 12, 13
“Munayniyki ruwayta yachachiway”
12 Davidqa entiendeqmi imapis Diospa kamachi-
kuyninkuna teqsichasqa kasqanta chayman hi-



nataqmi kawsaqpas, chhayna kasqanpas qati-
kunapaq hinan. Qhawarisunchis “Belén llaqta
punku p�uytu unuta” David ukyayta munaqtin
imachus sucedesqanta. Chay llaqtaman haykus-
pan kinsa soldadonkuna filisteokunata atipas-
pa unuta apamurqanku. Davidmi ‘ichaqa mana
ukyayta munarqanchu, aswanpas Señor Dios-
paqmi ofrendata hina hich�arqan’. ¿Imaraykun
chayta ruwarqan? Nirqanmi: “¡Amapuni Señor
Diospas munachunchu kay unu ukyanayta! Kay
qharikunaq yawarnintapas ukyayman hinachá
kanman, paykunaqa wañuyta mana manchas-
pan unuta apamuwarqanku”, nispa (1 Cró. 11:
15-19).
13 Kamachikuy Simipin Davidqa yacharqan ya-
warqa mana mikhukunanchu kasqanta, aswan-
pas Diosman kutichipuna kasqanta. Hinaspapas
entienderqanmi imarayku chhayna kasqanta,
Kamachikuy Simin nirqan ‘kawsaqpa kawsay-
ninqa yawarninpi kashasqanta’. Ichaqa solda-
dokunaq apamusqanqa manan yawarchu kar-
qan aswanpas unun. Chhaynaqa, ¿imanaqtinmi
mana ukyarqanchu? Allintan entienderqan ya-
warmanta kamachikuy imapi teqsichasqa kas-
qanta: Jehová Diosqa ancha chaniyoqpaqmi
yawarta qhawarin. Chay kinsantin runakunaqa
kawsayninku hawan chay unuta apamurqanku,
chaymi Davidqa yuyaykurqan chay unuta ukyay-
qa runankunaq kawsaynin mana respetay kas-
qanpi. Chaymi mana ukyarqanchu, aswanpas
pampamanmi hich�apurqan (Lev. 17:11; Deu. 12:
23, 24).

w18.06 16 párrs. 5, 6
Diospa siminwanmi allinta educananchis
conciencianchista
5 Diospa kamachikuyninkuna yanapawananchis-
paqqa manan leeyllachu leenanchis. Sonqon-
chispin jap�inanchis chay kamachikuykunata,
respetananchistaqmi. Diosmi nin: “¡Mana allin
kaqta cheqnikuychis! ¡Allin kaqta munakuy-
chis!”, nispa (Amós 5:15). Chaypaqqa Dios ji-
nan imatapas qhawarinanchis. Chaypaq kaypi
piensasun. Yaqapaschá askha p�unchaykunaña

mana puñuyta atishanchischu. Doctorman req-
tinchistaq payqa imaymanata prohibiwanchis.
“Ejerciciota ruwanki, kaykunata cambianki” nis-
pa niwanchis. Chaykunata kasukuqtinchis mejo-
rasunman chayqa, agradecekusunmanmi chay
doctorta chay consejokuna qowasqanchisman-
ta ¿riki?
6 Chay doctor jinan kamaqninchis Diospas imay-
mana consejokunata qowaranchis allinta su-
maqta kausananchispaq. Bibliapin rimashan
ama llullakunamanta, ama engañanamanta,
ama suwakunamanta, ama qhelli kausaypi puri-
namanta, ama maqanakunamanta, supaykuna-
manta cuidakunamanta ima ( leey Proverbios
6:16-19; Apo. 21:8). Chaykunata kasukuspaqa,
¿manachu thaj kausanchis? Thajmi kausanchis
¿riki? Chaykunaqa maytachá kallpachawanchis
Diostapas kamachikuyninkunatapas astawan
munakunanchispaq.

Maskhasun ancha allin yachachikuykunata
it-1-S 551 párrs. 5, 6
Sonqo
Jehová Diosta “tukuy sonqowan” serviy. May-
ninpin sonqonchisqa iskayman t�aqasqa ka-
shanman. Chaymi Davidqa Jehová Diosta nir-
qan:“Sonqoyta jujllachay, chhaynapin sutiykita
manchakusaq”, nispa. Sonqonchisqa munapa-
yanmanmi mana allin kaqkunata (Sal. 86:11).
Wakinqa manan tukuy sonqowanchu Jehová
Diosta servinku (Sal. 119:113; Apo. 3:16). Wakin-
taq iskay uya kanku, Diosta servishaspan runa-
masinkuta engañanku (1 Crón. 12:33; Sal. 12:2).
Jesuspas manan allinpaqchu chhayna runaku-
nataqa qhawarirqan (Mat. 15:7, 8).
Diosta serviqkunaqa kallpachakunankun tukuy
sonqonkuwan Jehová Diosta servinankupaq
(1 Crón. 28:9). Diosta tukuy sonqowan serviyqa
manan facilchu. Sonqonchisqa ratullan mana
allinkaqta ruwananchispaq tanqawasunman
(Jer. 17:9, 10; Gén. 8:21). ¿Imakunan yanapawa-
sunman tukuy sonqowan Diosta servinanchis-
paq? Wakinmi kaykuna: Diosmanta mañakuy

mwbr23.01-QU 5



(Sal. 119:145; Lam. 3:41), Bibliata leey (Esd.
7:10; Prov. 15:28), runakunaman Diosmanta wi-
llay (tupanachiy Jer. 20:9), Diosta tukuy sonqo
serviqkunawan juñukuy ima (tupanachiy 2 Rey.
10:15, 16).

13-19 FEBRERO
BIBLIAPI QORI JINA YACHACHIKUYKUNA �
1 CRÓNICAS 13-16
“Diospa nisqanman jina ruwaqtinchismi
imapas allinqa kanqa”
w03-S 1/5 10 párr. 12
¿Imanintaq Jehová Diosri?
12 Israelman Diospa arcanta kutichimusqanku
qhepamanmi chay arcaqa askha watakuna Quir-
yaj-jearin llaqtapi qhepakurqan. Jinan rey Da-
vidqa Diospa arcanta Jerusalén llaqtaman apa-
muyta munarqan, chaytan llaqtapi umalliqku-
naman willarqan. Ichaqa Davidqa manan Diosta
tapurqanchu chayta ruway allinchus kasharqan
manachus chayta yachananpaq. Sichus Diosta
tapunman karqan chayqa manan Diospa arcan-
taqa carretapichu apamunkuman karqan, as-
wanpas Levı́ ayllumanta Qohat runakunan rij-
rankupi q�epimunkuman karqan. Davidqa Jeho-
vá Diostaqa tapullaqpunin, kay kutipin ichaqa
mana tapurqanchu, chaymi llakipi tarikurqan-
ku. Pay kikinmi nirqan: “Manan Diospa kama-
chisqanman jinachu apamurqayku, chaymi Je-
hová Diosqa sinchita noqaykupaq phiñakurqan”,
nispa (1 Crónicas 13:1-3; 15:11-13; Números 4:
4-6, 15; 7:1-9).

w03-S 1/5 11 párr. 13
¿Imanintaq Jehová Diosri?
13 Obed-edompa wasinmanta Jerusalén llaqta-
man Diospa arcanta apamuqtinkun Davidqa juj
takita ruwarqan, chay takin nirqan: “Jehová
Diosta maskhaychis, paypa kallpanpi confiay-
chis. Tukuy tiempo paypa yanapayninta mas-
khaychis. Musphanapaq ruwaykuna ruwasqanta
yuyariychis, yuyariychis imaymana milagroku-

na ruwasqanta, chaninchayninkunatapas”, nis-
pa (1 Crónicas 16:11, 12).

Maskhasun ancha allin yachachikuykunata
w14 15/1 10 párr. 14
Wiñay-wiñay Reyta yupaychasun
14 Rey David rimanakuy arcata Jerusalenman
apashaqtinmi, Levı́ runakuna yupaychana taki-
ta takispa nirqanku: ‘Suyukunamanpas payku-
na willarichun: ¡Señor Diosmi kamachikuq [ka-
pun]!’, nispa (1 Crón. 16:31). ¿Imaraykun Jehová
Dios wiñay-wiñay Rey kashaqtin ‘kamachikuqmi
kapun’ nirqanku? Runakunata sapa kuti paypa
rantinpi kamachikuqta churaspa otaq imatapas
ruwanankupaq kamachisqanpin rikuchin Rey
kapusqanta. Chaytan llapallanchis allinta en-
tiendenanchis. Manaraq David wañupushaqtin-
mi, Diosqa payman prometerqan kamachikuynin
manapuni tukukunanta, nirqanmi: “Qanmanta
paqarimuq churiykitan kamachikuqta churasaq
hinaspan kamachikuyninta takyachisaq”, nispa
(2 Sam. 7:12, 13). Prometesqanman hinan wa-
ranqa wata qhepaman chay ‘Churi’ rikhurimur-
qan. ¿Pin karqan? ¿Hayk�aqmi Rey kapunan kar-
qan?

20-26 FEBRERO
BIBLIAPI QORI JINA YACHACHIKUYKUNA �
1 CRÓNICAS 17-19
“Manan pisipanachu wakin ruwaypi yana-
pakuyta mana atispaqa”
w06-S 15/7 19 párr. 1
Diospa llaqtanpi allinkuna ruwakushasqan-
tan reparananchis
DAVIDMANTAQA askha kutitan antiguo testa-
mento Bibliapi willan. Payqa karqan oveja mi-
chiq, takiq, profeta, rey iman. Jinaspapas pay-
qa Jehová Diostan anchata munakurqan, con-
fiarqantaqmi paypi. Chaymi Diospaq wasita
ruwayta munarqan. Chay wasipin llapa Israel
runakuna Diosta adorananku karqan. David-

qa yacharqanmi Israel runakuna chay wasiwan
kusisqa kanankuta, chaymantapas yacharqanmi
chay wasiqa Israel runakunaq allinninpaq ka-
nanta, chaymi payqa Jehová Diospaq takirqan:
“May kusisqan ajllakusqayki runaqa, may kusis-
qan patioykipi tiyananpaq pusamusqayki runa-
qa. Wasiykipi ancha sumaq kaqkunawanmi saj-
sa kasaqku, ch�uya temploykipi allin kaqkuna-
wanmi sonqopas sonqo kasaqku”, nispa (Sal-
mos 65:4).

w21.08 23 párr. 11
Jehová Diosta astawan servinanchispaq
kallpachakusun
11 Noqanchispas chay iskay allin kamachikuna
jinan tukuy atisqanchista kallpachakunanchis
Diosmanta runakunaman willamunanchispaq,
iñiq t�aqapipas astawan yanapakunanchispaq.
Chaykunata ruwasunchis chayqa aswan kusis-
qan kasunchis (Hech. 18:5; Heb. 10:24, 25).
Chaymantapas allintan preparakunanchis juñu-
nakuykunapi tapuykunaman kutichinanchispaq,
chayta ruwaspaqa hermanonchiskunatan kall-
pachasunchis. Chaupi semanapi “Allin yacha-
chiq kasun” nisqa juñunakuypi yanapakunan-
chispaqpas allintan preparakunanchis. Diospa
llaqtanpi ima llank�aytapas chaskispaqa manan
pisipaqchu qhawarinanchis, aswanpas tukuy
atisqanchistan ruwananchis chay llank�ayta jun-
t�ananchispaq (Prov. 22:29). Chayta ruwaspaqa
aswan kusisqan kasunchis, iñiyninchispipas as-
tawanmi wiñarisunchis (Gál. 6:4). Jinaspapas
mayqen hermanonchispas Diospa llaqtanpi ima
llank�aytapas chaskiqtinqa paykunamantan ku-
sikusunchis, manataqmi envidiakusunchu (Rom.
12:15; Gál. 5:26).

Maskhasun ancha allin yachachikuykunata
w20.02 12, recuadro
Papanchistan anchata munakunchis
“¿Jehová Dios noqata qhawariwanmanchu?”
Kay pachapiqa millonninpi runakunan kan,
chaymi tapukusunman: “¿Jehová Dios noqata
qhawariwanmanchu?”, nispa. Manan noqallan-

chischu chaytaqa tapukuranchis, rey Davidpas
niranmi: “Señor Diosnı́y, ¿imataq runari pay-
ta yuyarinaykipaq? ¿Imataq wañuq runari qha-
warinaykipaq?”, nispa (Sal. 144:3). Davidqa ya-
charanmi Jehová Dios allinta payta reqsisqanta
(1 Crón. 17:16-18). ¿Imaynapin yachanchis Je-
hová Dios munakusqanchista rikumusqanta? Bi-
bliawan llaqtanwan chayta rikuchiwasqanchis-
rayku. Bibliapi wakinmanta qhawarisun:
˙ Jehová Diosqa manaraq naceshaqtinchispas
rikuwaranchisñan (Sal. 139:16).
˙ Jehová Diosqa yachanmi imachus piensas-
qanchista sientesqanchistapas (1 Crón. 28:9).
˙ Jehová Diosqa sapa kuti mañakusqanchistan
uyarimun (Sal. 65:2).
˙ Imachus ruwasqanchiswanmi Jehová Dios-
ta kusichisunman otaq llakichisunman (Prov.
27:11).
˙ Jehová Diosmi payman pusamuwaranchis
(Juan 6:44).
˙ Jehová Diosqa allintapunin reqsiwanchis,
chaymi wañupuqtinchisqa kausarichiwasunchis.
Jinaspa kaq cuerpoyoq kapusunchis, imachus
piensasqanchispas imachus sientesqanchis-
pas kaqllapunin kanqa (Juan 11:21-26, 39-44;
Hech. 24:15).

27 FEBRERO-5 MARZO
BIBLIAPI QORI JINA YACHACHIKUYKUNA �
1 CRÓNICAS 20-22
“Wayna-sipaskunata yanapay Jehová Dios-
ta kusisqa servinankupaq”
w17.01 28 párr. 8
“Chaykunata yachachiy junt�aq sonqo runa-
kunaman”
8 Leey 1 Crónicas 22:5. Davidpa churinqa sin-
chi waynallaraqmi karan, ancha munay wasi-
tataqmi Davidqa ruwayta munaran. Chaywan-
pas payqa manan niranchu: “Churiyqa mana
experienciayoqmi, payqa manan chay wasitaqa

sayarichiyta atinmanchu”, nispaqa. Davidqa Je-
hová Diospin confiaran, yacharanmi Diospa ya-
napayninwan chay wasita ruway atisqanta.
Chaymi payqa tukuy atisqanpi churinta yanapa-
ran.

w17.01 27 párr. 7
“Chaykunata yachachiy junt�aq sonqo runa-
kunaman”
7 Sonqonpiqa llakikuranchá. Chaywanpas pay-
qa manan jatunchakunanpaqchu chay wasita-
qa ruwayta munaran, chaymi tukuy atisqanpi
churinta yanaparan chay wasita ruwananpaq.
Chaypaqmi churaran maderata, fierrota, qolqe-
ta, qorita ima. Chay qhepamantaq churinta ni-
ran: “Churilláy, Diosninchis Señor Dios qanwan
kachun. Paymi nisqanman jina kallpachasunki
paypaq wasita ruwanaykipaq”, nispa. Qhepaku-
namanmi chay wasita suticharanku: “Salomon-
pa templon”, nispa (1 Crón. 22:11, 14-16).

w18.03 13, 14 párrs. 14, 15
Tayta-mamakuna, ¿yanapashankichischu
wawaykichista bautizoman chayanankupaq?
14 Umalliqkunan ñaupaqtaqa tayta-mamakunata
yanapananku. ¿Imaynata? Imaynatachus Diosta
servinkuman chaytan wawankuman willarinan-
ku. Juj hermanan nin: “6 wataypi kashaqtiy-
mi hermano Russellwan rimarayku 15 minutota
jina, chaypin payqa niwaran imaynatas Dios-
ta tukuy tiempoywan serviyman chayta”, nispa.
Chay hermanaqa 70 wata masmi precursora ka-
ran. Chhaynatan kunan tiempopi umalliqkuna-
pas wayna-sipaskunata kallpacharinanku (Prov.
25:11). ¿Imatawanmi umalliqkuna ruwankuman?
Yaqapaschá tayta-mamakunawan rimankuman
wawanku ima ruwaypipas yanapakunankupaq.
Wawakunamanpas atisqankuman jinan ima ru-
wanatapas qonanku.
15 Wakin hermanokunari, ¿atisunmanchu yana-
pakuyta? Arı́, atisunmanmi. Chaypaqqa wawa-
kunapin interesta churananchis. Allintan qha-
warinanchis imaynas kashanku chayta. Ya-

qapaschá allin comentariota qoranku; chaupi
semana juñunakuypipaschá allinta ruwaran-
ku asignasqanku parteta; ima sasachakuyta-
paschá allinta aguantaranku; escuelapi com-
pañeronkunamanpaschá predicaranku. Chay-
kunamantan paykunata tukuy sonqowan fe-
licitananchis. Sapa kutillanmi paykunawanqa
rimashananchis. Chhaynapin paykunaqa Diospa
llaqtanpi kusisqa kanqaku (Sal. 35:18).

Maskhasun ancha allin yachachikuykunata
w05-S 1/10 11 párr. 6
1 Crónicas libromanta allin yachachikuy-
kuna
21:13-15. Jehová Diosqa ancha khuyapayakuq
kasqanraykun angelninta kamachirqan amaña
Israel runakunata onqoywan wañuchinanpaq.

